
Maiya Tu Karti Hai Pal Mein Kamaal
Mujhko Bhi Kar De Maiya Tu Malamaal
Aaya Hoon Dar Pe Tere Mujhko Sambhaal
Mujhko Bhi Kar De Maiya Tu Malamaal

Maiya Tu Mera Bas Ek Kaam Kar De
Mera Bhi Jag Mein Thoda Naam Kar De
Tune To Sare Hi Jag Ko Sambhala Hai
Main Bhi To Maa Ambey Tera Hoon Lal
Mujhko Bhi Kar De Maiya Tu Malamaal

Maa Teri Jag Mein Hai Shaan Nirali

Dar Pe Main Aaya Hoon Banke Sawaali
Bachcho Ki Apne Maa Pal Mein Tu Sunti Hai
Nazre Maa Apni Bhi Mujhpe Tu Daal
Mujhko Bhi Kar De Maiya Tu Malamaal

Maili Hai Kaya Maa Nirmal Tu Kar De

Nit Tujhko Dhyaun Maiya Mujhko Ye Var De
Tu Hi To Sabki Maa Bigdi Banaati Hai

Chhal Aur Kapat Mere Man SE Nikaal
Mujhko Bhi Kar De Maiya Tu Malamaal

Jeevan Ki Naiya Chhodi Tere Sahare
Maiya Rani Mere Bhi Kar De Bhandare
Khaali Gaya Na Koi Dar Jot Ere Aaya Hai
Man Mein Rahe Na Koi Bhi Sawaal
Mujhko Bhi Kar De Maiya Tu Malamaal

